III ლექცია
	1. დააკავშირეთ კულტურის ორი ხედვა (კულტურა როგორც სისტემა, კულტურა- მნიშვნელობათა რუკა) იდენტობის ორგვარ ხედვასთან (სტრუქტურალისტურ და ინტერაქციონალისტურ)

მოიყვანეთ იდენტობის ესენციალისტური და ნონესენციალისტური ხედვის მაგალითები.



კულტურა მოიცავს

საზოგადოების დომინირებულ ფასეულობებს; ფასეულობებს, რომლებიც საზოგადოებრივი ცვლილებების მიმართულებას განსაზღვრავს; გაზიარებულ ლინგვისტურ სიმბოლოებს (ენა); რელიგიას; ქცევის ნორმებს; ფორმალურ ქცევით ტრადიციებს და რიტუალებს.
დასწავლილი და შეძენილია 

საზიაროა და გადაეცემა შემდგომ თაობებს კომუნიკაციისა და ენის საშუალებით 

სოციალურია.  კულტურული პროდუქტების განვითარება შესაძლებელია მხოლოდ მრავალი ადამიანის ჯგუფური ინტერაქციით, არავინაა იზოლირებული,  თითოეული ინდივიდი ჯგუფის წევრია 

კულტურა საფუძველს ქმნის სოციალური სოლიდარობისათვის.

ის გადამწყვეტ როლს თამაშობს ინდივიდის იდენტობის ფორმირებაში; კულტურა უზრუნველყოფს ინდივიდს საკუთარი არსებობის მნიშვნელობითა და ორიენტირებით.
კულტურა როგორც სისტემა
კულტურა განიხილება როგორც ინდივიდების დამაკავშირებელი, გამაერთიანებელი ფაქტორი. ის შედგება გაზიარებული კოლექტიური სიმბოლოებისაგან, რომელიც განსაზღვრავს ინდივიდის ცხოვრებას (გვკარნახობს ცხოვრების წესს). ახდენს გარემომცველი სამყაროს (ფიზიკური, სოციალური) სტრუქტურირებას
კულტურა _ “მნიშვნელობათა რუკა”
კულტურა არის ის რაც ჩვენშია ინტერიორიზებული და შექმნილია სხვებთან (გარემოსთან) ჩვენი ინტერაქციის შედეგად. ამ შემთხვევაშიც, ის უზურუნველგვყოფს სიმბოლოთა და ნორმათა სისტემით, მაგრამ ეს კონცეფცია ინდივიდს გაცილებით დიდ როლის ანიჭებს მის შექმნაში. კულტურა აყალიბებს სამყაროს რომელშიც ვცხოვრობთ, ის შესაძლებლობას გვაძლევს გავიგოთ და ინტერპრეტაცია გავუკეთოთ ჩვენსა და სხვების ქმედებებს.
ორივე კონცეფციის თანახმად
კულტურა შესაძლებლობას გვაძლევს შევქმნათ რეალობა რომელშიც ვცხოვრობთ (სიმბოლოებისათვის მნიშვნელობის მინიჭება გამოხატული ენაში)

კულტურა იძლევა სხვებთან ურთიერთქმედების, საერთო მნიშვნელობების, ქცევის სტანდარტების/ნიმუშების (patterns), კომუნიკაციის ფორმების გაზიარების შესაძლებლობას
იდენტობა
იდენტობა გვაძლევს ადგილს სამყაროში და წარმოადგენს კავშირს ჩვენსა და იმ საზოგადოებას შორის, რომელშიც ვცხოვრობთ (Woodward 2002, I).

იდენტობა არის ადამიანთა წარმოდგენა იმის შესახებ, თუ ვინ არიან ისინი, რას წარმოადგენენ და რა დამოკიდებულება აქვთ სხვებთან (Hogg and Abrams1988, 2).

სოციალური იდენტობა არის კოგნიტური სქემები, რომლებიც აქტორს საშუალებას აძლევს განსაზღვროს “ვინ ვარ მე/ვართ ჩვენ” სოციალური როლის სტრუქტურის სხვადასხვა სიტუაციასა და პოზიციაში (Wendt 1994, 395).
ჩვენი იდენტობა გაცილებით მრავალმხრივია ვიდრე მისი ყველა შესაძლო არტიკულაცია (Taylor 1989, 29). 

ტემინი იდენტობა აღნიშნავს საკუთარი თავისა (მე/ჩვენ) და სხვის ორმხრივად კონსტრუირებული და განვითარებულ სახეებს (images) (Katzenstein 1996, 59) 

იდენტობა არის პროცესი … ის არის არა ფიქსირებული, არამედ ამბივალენტური ფენომენი. იდენტობა არის ასევე სხვისი (other) დამოკიდებულება მე-ს (ონესელფ) მიმართ (Hall 1989).
	სტრუქტურალისტური მიდგომა
	ინტერაქციონისტული მიდგომა

	იდენტობა საზოგადოებისა და კულტურის პროდუქტია. ინდივიდს იდენტობას განსაზღვრავს ის ჯგუფი, რომელსაც მიეკუთვნება 
	პიროვნებას შეუძლია სოციალური გარემოსა და მასში საკუთარი პოზიციის რეფლექსია მოახდიონოს

	ჯგუფი - ინდივიდუალური იდენტობის წყარო
	გულისხმობს ადამიანის ცნობიერების კრეატიულ შესაძლებლობას საზოგადოებასთან მიმართებაში

	კულტურა არის წნეხი 
	კულტურა როგორც მნიშვნელობა 



	ფოკუსი – დიდი სურათი, ფართო კონტექსტი (კულტურა)
	მცირე სურათი (იდენტობა)



	ადამიანები - საზოგადოების “მარიონეტები”, პასიურები 
	ადამიანები – თავისუფალი ნების გამომხატველები, აქტიურები 

	სოციალური დეტერმინიზმი 
	დაინტერსება ინტერაქციით (ურთიერთქმედება)


ესენციალიზმი და ნონესენციალიზმი

ესენციალისტური პერსპექტივა გენდერის, რასის, ეთნიკურობისა და სხვა ჯგუფურ მახასიათებლებთან მიმართებაში გულისხმობს, რომ ეს მახასიათებლები მუდმივი და უცვლელია, ხოლო ვარიაციები ჯგუფის წევრებს შორის - ნაკლებად მნიშვნელოვანი.

ზოგიერთი ისტორიკოსი ესენციალისტურ მიდგომას იყენებს, როდესაც კონკრეტულ ერებსა და კულტურებს გარკვეულ მახასიაზთებლებს მიაწერს და ასე ცდილობს მათი არსის ახსნას. ესემციალისტური მიდგომა გამოიყენება ასევე პოლიტიკოსების ან ჯგუფის იმ წევრების მიერ, რომლებიც იდენტობების (რე)კონსტრუირებას ისახავენ მიზნად.

ესენციალიზმის თანახმად, ბიოლოგიური, ფიზიოლოგიური და გენეტიკური ფაქტორები განსაზღვრავენ სოციალურ ქცევას. შესაბამისად, რამდენადაც ბიოლოგიური მახასიათებლები ნაკლებად ექვემდებარება ცვლილებებს, ასევე სოციალური ქცევის მოდელებიც უცვლელია.

იდენტობის ესენციალისტური განსაზღვრებით, არსებობს ერთადერთი და მკაფიო ერთობლიობა მახასიათებლებისა, რომელიც გაზიარებული ჯგუფის ყველა წევრის მიერ და რომელიც უცვლელია დროში. იმისათვის, რომ დასაბუთდეს ამა თუ იმ ერთობის უპირატესობა, აუცილებელია არა მხოლოდ მისი დაპიროსპირება სხვა იდენტობასთან, არამედ მისი ”ჭეშმარიტი”, დროში უცვლელი, და მუდმივი არსებობის დასაბუთებაც.

ნონესენციალისტური მიდგომა, ესენციალიზმისგან განსხვავებით, ყურადღებას ამახვილებს როგორც განსხვავებებზე,  ასევე საერთო და საზიარო მახასიათებლებზე როგორც ჯგუფის შიგნით, ასევე ჯგუფებს შორის. დაინტერესებულია იმით, თუ რა ცვლილებები განიცადა დროში ამა თუ იმ ერთობის იდენტობამ. აქცენტს აკეთებს იმ გარემოებაზე, რომ იდენტობის არსი დროში ცვალებადია და რომ არ არსებობს ”ჭეშმარიტი”, დროის ერთ მომენტში ჩამოყალიბებული იდენტობები. მათი აზრით, იდენტობების ფორმირება მუდმივად მიმდინარე პროცესია, რომელზეც გავლენას ახდენს თანამედროვე სოიალური და კულტურული, ისევე როგორც პოლიტიკური კონტექსტი.

